
	Tabhair faoi deara le do thoil: Tá dréacht-eagrán de Treoirlínte i dtreo Cóid Iompair i Scoileanna a Fhorbairt (Bord Náisiúnta um Leas Oideachais) eisithe ag scoileanna agus tá sé ina ábhar comhairliúcháin le páirtnéirí oideachais faoi láthair.


FÓGRA:  Is é aidhm na leideanna seo ná cabhrú le scoileanna a gCód Iompair a chur le chéile.  Cé gur rinneadh gach iarracht cruinneas an eolais a chuirtear i láthair a chinntiú, tugtar comhairle do scoileanna féachaint ar imlitreacha atá suas chun dáta, ar reachtaíocht a achtaíodh le déanaí nó ar threoirlínte/fhoilsiúcháin ó eagrais ábhartha má bhíonn ceisteanna sonracha acu faoin ábhar seo.

Ceisteanna a d’fhéadfadh pobal scoile a mheas sula gcuireann siad dréachpholasaí le chéile:


Cad é cuspóir an pholasaí seo? 
Iompar dearfach a chur chun cinn agus cur ar chumas na scoile feidhmiú ar bhealach ordúil agus comhchuí. Feabhas a chur ar an timpeallacht foghlama inar féidir le leanaí dul chun cinn a dhéanamh i ngach gné dá bhforbartha 

Conas a thiocfaidh sé le spiorad/éiteas sáiniúil na scoile?
        
 Cur ar chumas gach linbh a p(h)oitéinseal a fhorbairt i dtimpeallacht ina ndéantar cúram dó/di agus ina gcuirtear luach ar thallanna gach linbh. Ní féidir an obair sin a dhéanamh gan leibhéal ard measa agus comhoibrithe idir an fhoireann, na tuismitheoirí agus na daltaí.
Cé ba chóir a bheith rannpháirteach i gcur le chéile an pholasaí agus conas a dhéanfar a gcion a bhainistiú? 

         
Ba chóir gur ceacht comhoibritheach a bheadh ann idir múinteoirí, tuismitheoirí, an Bord Bainistíochta, agus daltaí de réir mar is cuí. Féach ar roghanna maidir leis an gcaoi is fearr is féidir comhairliúchán a dhéanamh i gcomhthéacs do scoile féin e.g. An féidir a thabhairt ar ghrúpa beag ionadaíoch dréacht a chur le chéile le go ndéanfaidh comhpháirtithe eile measúnú air nó ráiteas faoi agus an dréacht a chur faoi bhráid an Bhoird Bhainistíochta ina dhiaidh sin le daingniú? Nó an féidir leis an bhfoireann an dréacht a ullmhú agus a scaipeadh ar na tuismitheoirí/ar chomhlacht na dtuismitheoirí? Is féidir leasuithe a chur faoi bhráid an Bhoird Bhainistíochta ansin le measúnú a dhéanamh orthu. (Tabhair faoi deara, is ag an mBord atá an t-údarás deiridh maidir le glacadh le leasuithe den chineál sin nó diúltú dóibh)
Cad iad na róil a bheidh ag na daoine seo a leanas i gcur i bhfeidhm agus monatóireacht leanúnach an pholasaí?

· An Príomhoide
· Sealbhóir poist
· Comhordaitheoir
· Múinteoirí
· Tuismitheoirí
· Daltaí
Céimeanna a mholtar a leanúint chun an polasaí/nós imeachta seo (nó eile) a chur le chéile:
	Athbhreithniú agus Taighde
Déan tagairt d’Aguisín 1 le haghaidh moltaí
	· Déan athbhreithniú ar chleachtas/polasaí reatha iompair/smachta (más ann) i do scoilse. 

· Sainaithin na cúiseanna imní reatha. 

· Comhaontaigh aidhmeanna don ph(o)lasaí nua.
· Déan athbhreithniú ar/déan tagairt do pholasaithe eile atá i bhfeidhm sa scoil a mbeadh tionchar acu ar an bpolasaí seo e.g. Polasaí Frithbhulaíochta, Tinrimh, Obair Bhaile, OSPS...
· Féach ar reachtaíocht, ciorcláin, treoirlínte, ábhair acmhainne. Féach an Mhír Thagartha. 

· Nósanna imeachta taighde atá i bhfeidhm ag scoileanna eile.

	Comhairliúchán
Déan tagairt d’Aguisín 1 le haghaidh moltaí

	· Téigh i gcomhairle le múinteoirí, tuismitheoirí agus leis an mBord Bainistíochta. Féadfar daltaí a bheith rannpháirteach más cuí.

	Dréachtpholasaí a ullmhú
	· Tá gach scoil sáiniúil agus ba chóir di a chinntiú go mbíonn tagairtí sonracha a bhaineann lena cuid cúinsí féin san áireamh ina Cód Iompair.

	Scaipeadh
	· Scaip an dréachtpholasaí, téigh i gcomhairle le baill phobal na scoile agus leasaigh é más gá. 

	Daingniú agus Cumarsáid
	· Cuir an polasaí faoi bhráid an Bhoird Bhainistíochta le daingniú. 

· Cuir an polasaí daingnithe in iúl do bhaill phobal na scoile. 

· Tabhair an Cód Iompair do gach iarratasóir nua ar chlárú dó/di.


Leideanna i dTreo Cód Iompair
Teideal: Cód Iompair
Ráiteas Tosaigh
Luaigh cathain a cuireadh an polasaí  le chéile agus cé a bhí rannpháirteach ann.
Réasúnaíocht
Cén fáth an gá Cód Iompair a chur le chéile/a athbhreithniú anois? e.g.
· Is cúis imní é a d’aithin pobal na scoile
· Tá sé in am an polasaí reatha a athbhreithniú/a leasú
· Chun timpeallacht ordúil le haghaidh na foghlama a chinntiú sa scoil
· Is ceanglas é faoin Acht Oideachais (Leas), 2000, Alt 23 (1) a dhéanann tagairt don cheanglas ar scoileanna cód iompair a ullmhú i leith na mac léinn atá cláraithe sa scoil. In Alt 23(2) sonraíonn sé go saineoidh an cód iompair:
A. Na caighdeáin iompair a bheidh le hurramú ag gach mac léinn atá ag freastal ar an scoil;
B. Na bearta a fhéadfar a dhéanamh nuair a mhainneoidh nó nuair a dhiúltóidh mac léinn na caighdeáin sin a urramú;
C. Na nósanna imeachta a bheidh le leanúint sula bhféadfar mac léinn a chur ar fionraí nó a dhíbirt as an scoil lena mbaineann;
D. Na forais chun deireadh a chur le fionraí a forchuireadh i ndáil le mac léinn; agus
E. Na nósanna imeachta a bheidh le leanúint i ndáil le fógra maidir le leanbh a bheith as láthair ón scoil.
Gaol le spiorad sáíniúil na scoile
Ceangal an polasaí le fealsúnacht agus éiteas na scoile. D’fhéadfadh tagairt a bheith ann do:
       luachanna...timpeallacht chomhchuí...poitéinseal a chothú...
 comhoibriú idir baill foirne, tuismitheoirí agus daltaí...
Déan achoimre ar ionchais do scoile maidir leis an gcód iompair seo. 
Aidhmeanna
Luaigh a bhfuil sé i gceist ag an scoil a bhaint amach le tabhairt isteach an pholasaí seo.
San áireamh air sin bheadh, b’fhéidir:
· CCinntiú go gcuirtear timpeallacht oideachasúil ar fáil atá treoraithe ag ár ráiteas físe
· Cur ar chumas na scoile feidhmiú ar bhealach ordúil ionas gur féidir le leanaí dul chun cinn a dhéanamh i ngach gné dá bhforbartha
· Atmaisféar a chruthú ina bhfuil meas agus tuiscint ar a chéile agus ina nglactar le daoine 
· Iompar dearfach agus féinsmacht a chothú, ag tabhairt airde ar na difríochtaí idir leanaí agus an gá le freastal ar na difríochtaí sin
· Sábháilteacht agus dea-bhraistint gach ball den phobal scoile a chinntiú
· Cabhrú le tuismitheoirí agus daltaí tuiscint a fháil ar na córais agus na nósanna imeachta atá mar chuid den chód iompair agus a gcomhoibriú a lorg agus na nósanna imeachta sin á gcur i bhfeidhm
· Cinntiú go gcuirtear an córas rialacha, duaiseanna agus smachtbhannaí i bhfeidhm ar bhealach cothrom agus comhleanúnach ar fud na scoile
· Eile
Ábhar an pholasaí
Tá an polasaí eagraithe faoi na ceannteidil seo a leanas. Féadann scoileanna é a chur in oiriúint dá riachtanaisí féin.
1. Treoirlínte faoi iompar sa scoil
2. Cur chuige na scoile uile maidir le hiompar dearfach a chur chun cinn
· An Fhoireann
· An Bord Bainistíochta
· Tuismitheoirí
· Daltaí
3. Straitéisí dearfacha chun iompar a bhainistiú
· An Seomra Ranga
· An Clós Súgartha
· Limistéir eile sa scoil
4. Duaiseanna agus smachtbhannaí
· Duaiseanna agus aitheantas tugtha do dhea-iompar
· Straitéisí chun déileáil le hiompar doghlactha
· Tuismitheoirí a bheith rannpháirteach i mbainistiú an drochiompair
· Iompar ionsaitheach nó foréigneach a bhainistiú
5. Fionraíocht/Díbirt
· Fionraíocht
· Díbirt
· Achomhairc
6. Cuntas a Choiméad
· Rang
· An Clós Súgartha
· Taifid scoile
7. Nós imeachta chun fógra a thabhairt go mbeidh dalta as láthair ón scoil
8. Tagairt do Pholasaithe eile
1.  Treoirlínte faoi iompar sa scoil

Luann an tAcht Oideachais (Leas), Alt 23 go sonróidh an cód iompair “Na caighdeáin iompair a bheidh le hurramú ag gach mac léinn atá ag freastal ar an scoil”. 
· Cad iad na caighdeáin iompair a dteastaíonn ón scoil iad a chur chun cinn/a bhfuil an scoil ag súil leo ó na daltaí? Tabhair treoirlínte ginearálta faoin iompar bunaithe ar spiorad sáiniúil na scoile i.e. luaigh an t-iompar a bhfuiltear ag tnúth leis ó dhaltaí na scoile i dtéarmaí dearfacha e.g.
· Táthar ag tnúth le dea-iompar ó gach dalta agus go léireoidh gach dalta tuiscint ar leanaí eile agus ar dhaoine fásta 
· Táthar ag tnúth leis go léireoidh gach dalta meas ar mhaoin na scoile, maoin leanaí eile agus ar a maoin féin
· Táthar ag tnúth leis go bhfreastalóidh gach dalta ar scoil ar bhonn rialta agus go mbeidh siad ann in am
· Táthar ag tnúth leis go ndéanfaidh gach dalta a d(h)ícheall ar scoil agus san obair bhaile.
· An bhfuil aitheantas ann gur cheart amantaí breithniú a dhéanamh ar na fachtóirí a bhfuil tionchar acu ar iompar leanaí, agus gur cheart iad a chur san áireamh? 

Luann Alt 23(4) den Acht freisin, go ndéanfaidh príomhoide, sula gcláróidh sé nó sí leanbh mar mhac léinn sa scoil, cóip den chód iompair i leith na scoile a chur ar fáil do thuismitheoirí an linbh sin agus féadfaidh an príomhoide ‘mar choinníoll a ghabhann leis an leanbh sin a chlárú amhlaidh, a cheangal ar a thuismitheoirí nó ar a tuismitheoirí a dhaingniú i scríbhinn go bhfuil an cód iompair a chuirtear ar fáil amhlaidh inghlactha acu agus go ndéanfaidh siad gach iarracht réasúnach chun a chinntiú go gcomhlíonfaidh an leanbh an cód sin.’  
2.  Cur chuige na scoile uile maidir le hiompar dearfach a chur chun cinn
Cuir ráiteas maidir leis an tábhacht a bhaineann le cur chuige scoile uile chun iompar dearfach a chur chun cinn agus luaigh na polasaithe atá i bhfeidhm i do scoil chun a chinntiú go mbaintear úsáid as cur chuige den chineál sin. D’fhéadfadh na heiseamláirí seo a leanas cabhrú leat.
‘Bíonn éiteas scoile dearfach bunaithe ar chaighdeán na gcaidreamh idir múinteoirí agus ar na bealaí ina gcaitheann daltaí agus múinteoirí lena chéile.   Bíonn an t-éiteas dearfach ann i ngníomhaíochtaí uile na scoile agus cabhraíonn sé le mothú láidir de chomhtháthú sóisialta a chothú sa scoil’ (Imlitir 20/90). 
An Fhoireann
Inár scoilse, caithimid leis na leanaí uile le meas agus dínit. Tá mothú láidir de phobal agus comhoibriú i measc na foirne, na leanaí agus na dtuismitheoirí agus aontaíonn gach duine go bhfuil a bhfócas go príomha ar chothú an iompair dhearfaigh agus ar aitheantas a thabhairt don iompar sin... ‘Tá sé tábhachtach go nglacann an fhoireann uile leis an mbeartas.’ (Imlitir 20/90). 

· Tabhair roinnt eiseamláirí sonracha le haghaidh do scoilse.
· Luaigh conas a dhéantar an cur chuige sin a chothabháil agus a fheabhsú ó bhliain go bliain. Conas a chuirtear tuismitheoirí/baill foirne nua ar an eolas faoin gcur chuige, agus conas a thacaíonn siad leis? 
· An ndéantar comhchomhairle leis an bhfoireann uile faoin gcód iompair nó an mbíonn siad ar an eolas faoi? Conas a chuirtear an cód iompair in iúl do bhaill foirne nua agus sealadacha? 
· Conas a fhreastalaíonn an cód iompair ar leanaí le deacrachtaí iompair mar thoradh ar na riachtanais speisialta oideachais atá acu?  Cad iad na straitéisí sonracha a úsáidtear chun freastal ar na leanaí sin? msh.. Plean Oideachais Aonair le spriocanna maidir le hiompar...
Úsáidtear curaclam OSPS na scoile chun tacaíocht a thabhairt don chód iompair. An aidhm atá aige ná cabhrú lenár leanaí scileanna cumarsáide, bealaí cuí idirghníomhaíochta agus iompair agus scileanna um réiteach coinbhleachtaí a fhorbairt. Déanann sé iarracht freisin féinmheas a chothú agus cabhrú le leanaí glacadh le difríochtaí agus saoránacht a fhorbairt. 
· Luaigh conas a bhainistítear an curaclam sin agus conas a dhéantar monatóireacht air. 
· Conas a chuirtear múinteoirí nua ar an eolas faoi agus conas a thacaítear leo? 
· Conas a chuirtear tuismitheoirí leanaí nua-chláraithe ar an eolas faoin gcuraclam agus an méid atá le déanamh acu chun tacú leis? 
· Cad iad na gníomhaíochtaí sceidealaithe chun cabhrú le forbairt na scileanna sin i leanaí? e.g. Am Ciorcail, Am Bolgáide etc. (Ní mór do na straitéisí liostaithe a bheith oiriúnach do chomhthéacs na scoile agus a úsáid ar bhealach cuí.)
An Bord Bainistíochta
‘Tá ról ag an mBord Bainistíochta maidir le caighdeáin inmholta iompair i scoil a chothabháil.   Ba chóir dó tacú leis an bPríomhoide agus cód cóir iompair agus smachta á chur i bhfeidhm sa scoil’ (Imlitir 20/90)  Déan cur síos ar na nithe seo a leanas le haghaidh do scoile:
· Conas a dhéantar comhairliúchán leis an mBord Bainistíochta nuair atá an cód iompair á athbhreithniú/á dhréachtú?
· Na bealaí ina dtacaíonn an Bord Bainistíochta leis an gcód iompair sa scoil ar bhonn leanúnach. 

· Na bealaí ina dtacaíonn an Bord Bainistíochta leis an bhfoireann agus an cód iompair á chur i bhfeidhm e.g. deiseanna ar fhorbairt foirne a chur ar fáil.
· Na nósanna imeachta atá ann don Bhord Bainistíochta chun déileáil le sáruithe dáiríre iompair.
Tuismitheoirí
‘Tá an chuma ar an scéal go léiríonn an fhianaise gurb iad na scoileanna a mbíonn na caidrimh is fearr le tuismitheoirí acu a n-éiríonn leo caighdeáin arda iompair agus smachta a bhaint amach agus a chothabháil.’  
‘Teastaíonn tacaíocht tuismitheoirí ó scoileanna chun ionchais chuí maidir le dea-iompar agus smacht a bhaint amach.’ (Imlitir 20/90).
· Conas a spreagtar comhoibriú idir an fhoireann agus tuismitheoirí? 

· Luaigh conas atá tuismitheoirí bainteach le cruthú agus cur i bhfeidhm an pholasaí  seo? e.g. coiste ionadaíoch bunaithe ar a bhfuil baill an bhoird bhainistíochta, tuismitheoirí agus foireann teagaisc chun scrúdú a dhéanamh ar dhréachtpholasaí nó chun cód iompair a athbhreithniú/a dhréachtú. 

· Maidir leis na daoine nach mbíonn baint dhíreach acu leis, conas a dhéantar comhairliúchán leo? msh.
· Polasaí a scaipeadh a dréachtaíodh i gcomhairle leis an bhfoireann uile, agus cuireadh tugtha do thuismitheoirí moltaí a dhéanamh bunaithe ar an dréachtbpholasaí sin. (Tabhair faoi deara, is ag an mBord atá an t-údarás deiridh maidir le glacadh le leasuithe den chineál sin nó diúltú dóibh.
· Ceistneoir faoi iompar a úsáid chun dearcadh na dtuismitheoirí a fháil 
· Conas a chuirtear an cód iompair in iúl do thuismitheoirí nuair a chláraítear a leanbh?
· Conas a thacaíonn tuismitheoirí leis an scoil ó thaobh dea-iompar a chur chun cinn agus caighdeáin arda iompair a chothabháil? e.g.
· Tá siad ar an eolas faoi chóras duaiseanna agus smachtbhannaí na scoile agus comhoibríonn siad leis
· Déanann siad cinnte go mbíonn leanaí ar scoil in am
· Freastalaíonn siad ar chruinnithe ag an scoil má éilítear orthu
· Cabhraíonn siad le leanaí an obair bhaile a dhéanamh agus déanann siad cinnte go bhfuil sí tugtha chun críche acu
· Déanann siad cinnte go mbíonn na leabhair agus na hábhair riachtanacha don scoil ag leanaí 

Daltaí
· Cén bhaint atá ag daltaí le dréachtú an chóid iompair?
· Cén ról a bhíonn ag daltaí maidir le cur i bhfeidhm leanúnach an chóid iompair? msh.
· Rialacha don seomra ranga a dhréachtú
· Bheith rannpháirteach i dtionóil
· Oibriú le Comhairle Daltaí 
· Córais chairde
· Cén deis a thugtar do dhaltaí monatóireacht agus athbhreithniú a dhéanamh ar an gcód iompair?
3. Straitéisí dearfacha chun iompar a bhainistiú
‘Is é an mhodheolaíocht is éifeachtaí a fhorbraíonn múinteoirí agus iad ag iarraidh iompar dúshlánach a bhainistiú, ná bac a chur ar an iompar sin roimh ré’. (Ag Bainistiú Iompar Dúshlánach, Treoirlínte do mhúinteoirí INTO 2004: 5).  

Luaigh na straitéisí dearfacha a úsáidtear ar fud na scoile chun dea-iompar a chur chun cinn agus chun cosc a chur ar dhrochiompar. Cuir an seomra ranga, an clós súgartha agus timpeallacht ghinearálta na scoile san áireamh. 

An Seomra Ranga
Luaigh na straitéisí dearfacha a mbaineann sibh, an fhoireann, úsáid astu chun iompar sa seomra ranga a bhainistiú go héifeachtach. msh.
· “Bunrialacha”/iompar a mbeifear ag tnúth leis, i ngach rang a théann leis an éiteas a luaitear sa chód iompair agus a chruthaíonn timpeallacht dhearfach don fhoghlaim
· Ionchur ó dhaltaí agus na rialacha ranga á gcur le chéile
· Déanann múinteoirí cinnte go dtuigeann daltaí an t-iompar a éilítear orthu agus cuirtear é sin i gcuimhne dóibh go minic
· Córas soiléir chun aitheantas a thabhairt don dea-iompar agus chun duais a thabhairt mar thoradh air, agus chun smachtbhannaí a chur i bhfeidhm mar fhreagra ar dhrochiompar
· Teicnící bainistíochta seomra ranga a dhéanann cinnte go mbaintear úsáid as gníomhaíochtaí agus modheolaíochtaí éagsúla chun suim agus inspreagadh na ndaltaí a chothú
· Clár Ama
Cló(i)s Súgartha
Luaigh na straitéisí dearfacha a mbaineann sibh, an fhoireann, úsáid astu chun dea-iompar a chur chun cinn, chun cosc a chur ar dheacrachtaí iompair agus chun déileáil le hiompar doghlactha e.g.
· Rialacha soiléire don chlós súgartha a leagann béim ar an dea-iompar agus a dhéanann soiléir cé na gníomhaíochtaí a cheadaítear. Conas a chuirtear iad sin in iúl don fhoireann agus do na daltaí? Cén bhaint atá ag daltaí le cruthú na rialacha sin?
· Déan cur síos ar na socruithe feitheoireachta sa chlós súgartha. Déan cur síos ar an mbaint atá ag Cúntóirí Riachtanas Speisialta leo. 

· Má tá gá le feitheoireacht níos mó a dhéanamh ar iompar aoisghrúpaí ar leith, limistéir ar leith sa chlós súgartha, daltaí aonair áirithe, luaigh conas a eagraítear é sin. An féidir na leanaí uile a fheiceáil i gcónaí?
· Déan gníomhaíochtaí a eagrú ar bhealach a laghdóidh an drochiompar
· Féadtar smaoineamh ar chluichí don chlós súgartha a theagasc do leanaí, agus iad oiriúnaithe do leibhéil ranga éagsúla
· Cruthaigh creasa (ranna) sa chlós súgartha, ag cúr áit ar leataobh d’aoisghrúpaí ar leith, do ghníomhaíochtaí ciúine etc.
· Cad é ról an Chúntóra Riachtanas Speisialta agus an na foirne sealadaí  i leith an chlóis súgartha? Conas is féidir le Cúntóir Riachtanas Speisialta cabhrú leis an bhfeitheoir sa chlós súgartha? 

· Cén socrú a dhéantar ar laethanta fliucha? (Déan machnamh ar chluichí cuí i.e. cluichí boird, cluichí míreanna mearaí etc.)
· Cen socrú a dhéantar le haghaidh feitheoireacht daltaí agus iad ag dul go dtí an clós súgartha agus ag teacht ar ais uaidh?
· Cén socrú a dhéantar chun feitheoireacht a dhéanamh ar leanaí a fhágann an clós súgartha chun na leithris a úsáid, mar shampla, nó ar leanaí a fhanann laistigh toisc go bhfuil siad tinn etc.?
· Cad iad na nósanna imeachta atá ann chun drochiompar a bhainistiú? e.g. leabhar teagmhas, tuairisciú don mhúinteoir ranga, am amuigh, pribhléidí a tharraingt siar...(féach thíos) 
Limistéir eile sa scoil
Liostaigh na straitéisí dearfacha a chuireann sibh, an fhoireann, i bhfeidhm chun cosc a chur ar fhadhbanna iompair i siúltáin, hallaí, seomraí cótaí, leithris etc. Conas a chuirtear na rialacha/iompar lena mbeifear ag tnúth leis, in iúl do leanaí? An gcuirtear i gcuimhne dóibh iad go rialta, go háirithe ag tús na bliana agus ag tús téarmaí?  Liostaigh na bealaí ar féidir leis an bhfoireann uile cabhrú le cur chun cinn an iompair dhearfaigh timpeall na scoile.
4. Duaiseanna agus Smachtbhannaí

Duaiseanna agus aitheantas tugtha do dhea-iompar
· Liostaigh na bealaí ina gceiliúrtar an dea-iompar go poiblí agus ina dtugtar aitheantas dó sa scoil. 

· An mbíonn ocáidí speisialta ann nuair a thugtar aitheantas d’éachtaí leanaí? e.g. tionóil, gradaim ag deireadh na bliana...
· An dtugtar duaiseanna ar leith ag leibhéil ranga áirithe?  

· Déan cur síos ar an nós imeachta chun ‘dea-scéal’ a thabhairt do thuismitheoirí, ranganna eile, príomhoide...
Straitéisí chun déileáil le hiompar doghlactha

Luann an tAcht Oideachais (Leas) 2000 Alt 23 go gcaitheann scoil cur síos a dhéanamh ar ‘na bearta a fhéadfar a dhéanamh nuair a mhainneoidh nó nuair a dhiúltóidh mac léinn na caighdeáin atá leagtha amach ag an scoil a urramú’.
· Tabhair leid ar conas a rangaítear iompar sa scoil i.e. eiseamláirí d'oilghníomhartha beaga, dáiríre nó garbha, le tuiscint nach féidir liosta iomlán d'oilghníomhartha a chur ar fáil. D’fhéadfadh sé a bheith úsáideach ráiteas faoi sin a chur sa pholasaí 'breithneoidh na múinteoirí agus/nó an Príomhoide leibheál an oilghnímh, is é sin beag, dáiríre nó garbh, trí úsáid a bhaint as cur chuige ciallmhar ag féachaint do dháiríreacht/minicíocht na n-oilghníomhartha sin.’ 

· Liostaigh na straitéisí a úsáidtear chun freagairt do dhrochiompar doghlactha. D’fhéadfadh an liosta straitéisí seo a leanas a bheith úsáideach. Bheadh sé ríthábhachtach go bpléifeadh an fhoireann brí na straitéisí seo ina gcomhthéacs scoile féin, agus cathain agus conas a chuirfí i bhfeidhm iad: (Imlitir 20/90)
(a) Réasúnaíocht a dhéanamh le dalta
(b) Spraic (lena n-áirítear comhairle ar conas feabhas a chur orthu féin)
(c) Iad a dheighilt go sealadach ó phiaraí, cairde nó eile
(d) Cailliúint pribhléidí
(e) Iad a choinneáil siar i rith sosa nó i ndiaidh uaireanta scoile
(f) Obair bhreise a thabhairt dóibh
(g) Tarchur chuig an bPríomhoide
(h) Cumarsáid le tuismitheoirí
(i) Fionraíocht (Féach Alt 5 ar Fhionraíocht)
· Déan cur síos ar conas a chuirfear na smachtbhannaí roghnaithe i bhfeidhm i gcomhthéacs leibhéal éagsúil drochiompair. 

· Abair cé a chuirfidh na smachtbhannaí i bhfeidhm ag gach leibhéal. Bain úsáid as cur chuige céimnithe e.g. ar dtús ba cheart don mhúinteoir ranga déileáil leis an drochiompar trí foláireamh agus/nó comhairle a thabhairt, ach má tá sé dáiríre nó má tharlaíonn sé go rialta, d’fhéadfaí teagmháil a dhéanamh leis na tuismitheoirí. Luaigh cathain a dhéanfaí teagmháil leis an bpríomhoide agus/nó an Bord Bainistíochta. Ansin, d’fhéadfaí foláireamh agus comhairle a bheith ar chéim thosaigh chuí. (Imlitir 20/90)
· Luaigh conas a dhéanann an fhoireann cinnte go mbíonn leanúnachas ann maidir le cur i bhfeidhm na smachtbhannaí. 
Tuismitheoirí a bheith rannpháirteach i mbainistiú an drochiompair
‘Ba chóir tuismitheoirí a choinneáil ar an eolas ón tús faoi dhrochiompar dáiríre a leanaí. Is fearr teagmháil a dhéanamh le tuismitheoirí go luath, in áit é a dhéanamh mar rogha deiridh.’ (Imlitir 20/90).
· Cad é cur chuige na scoile maidir le teagmháil a dhéanamh le tuismitheoirí nuair is cúis imní é iompar dalta?
· Cathain a dhéantar teagmháil le tuismitheoirí?
· Conas a dhéantar teagmháil leo ar dtús? Cé a dhéanann an teagmháil, an príomhoide nó an múinteoir bainteach?
· Nuair a thugtar cuireadh do thuismitheoirí teacht chuig an scoil, conas a dhéantar compordach iad chun cur chuige comhoibritheach a chothú? Smaoinigh ar theanga agus tuin an chuiridh, leagan amach an chruinnithe agus an tseomra chruinnithe, cé atá ag an gcruinniú leis na tuismitheoirí – an príomhoide agus an múinteoir/na múinteoirí bainteacha? 

· An mbeidh an leanbh ann ar feadh cuid den chruinniú nó ar feadh an chruinnithe uile?
· An moltar do thuismitheoirí teagmháil a dhéanamh leis an scoil má tá siad imníoch? Cad iad na nósanna imeachta atá ann chun teagmháil a dhéanamh leis an scoil? Conas a chuirtear na nósanna imeachta sin in iúl do thuismitheoirí? 

Iompar ionsaitheach nó foréigneach a bhainistiú
· Cad iad na straitéisí a úsáidtear chun déileáil le fadhbanna dáiríre mothúchánacha agus iompair? 
m.sh.
· Leanaí atá suaite go mothúchánach a chur láithreach le haghaidh measúnú  síceolaíoch.  

· Le cabhair an Eagraí Riachtanas Speisialta Oideachais , lorgaítear tacaíocht chuí ó na seirbhísí atá ar fáil e.g.   Feidhmeannach na Seirbhíse Sláinte, NEPS,...
· Déan cur síos ar aon straitéisí sonracha a úsáidtear sa scoil msh. an bhfuil ‘foireann chúraim’ ann? 

· An gcuirtear pearsanra Riachtanas Speisialta Oideachais san áireamh, a bhféadfaidís cabhrú le múinteoirí trí chleachtas agus tacaíocht maidir le bainistíocht an iompair dhúshlánaigh a roinnt?  

· An bhfeidhmíonn múinteoirí ar leith mar mheantóirí do leanaí ar leith nó an gcabhraíonn siad le múinteoirí eile agus pleananna iompair aonair do leanaí sonracha á gcruthú?  

· An bhfuil córas meantóireachta ann do mhúinteoirí nua-cháilithe chun tacú leo sa réimse seo?
· Cén fhorbairt ghairmiúil atá ar fáil don fhoireann? msh. OSIE, Coláistí Oideachais, cúrsaí ICEP (ProfExcel), Ionaid Oideachais,...
· Má tá an scoil chun bac fisiciúil a chur san áireamh mar straitéis chun déileáil le hiompar foréigneach nó bagrach, moltar don scoil Ag Bainistiú Iompar Dúshlánach – Treoirlínte do Mhúinteoirí, INTO 2004: 11 a léamh, agus comhairle dhlíthiúil inniúil a fháil.
· Má chúisíonn iompar foréigneach nó bagrach riosca don dalta féin nó do shábháilteacht na ndaltaí eile nó na foirne, céard a dhéanann an scoil? e.g.
· eisiamh sealadach fad agus a dhéantar comhairliúchán le SENO agus/nó EWO faoi acmhainní cuí, socrúchán eile...!
5. Nósanna Imeachta Fionraíochta/Díbeartha
Luann an tAcht Oideachais (Leas), 2000 go sonróidh cód iompair... ‘na nósanna imeachta a bheidh le leanúint sula bhféadfar mac léinn a chur ar fionraí nó a dhíbirt as an scoil lena mbaineann’ agus “na forais chun deireadh a chur le fionraí a forchuireadh i ndáil le mac léinn.” (Alt 23(2)c,d)

Fionraíocht
Cuirfidh an príomhoide an t-oifigeach leasa oideachais ar an eolas i scríbhinn más rud é go gcuirfear mac léinn ar fionraí ó scoil aitheanta ar feadh tréimhse nach giorra ná 6 lá. (Alt 21(4)a)
Luann Imlitir 20/90 ‘Ba chóir tuismitheoirí a chur ar an eolas faoin gceart atá acu teacht ag an scoil agus ba chóir cuireadh a thabhairt dóibh teacht chun an drochiompar a phlé leis an bPríomhoide agus/nó an múinteoir ranga.   Ba chóir é sin a dhéanamh i gcónaí nuair atáthar ag déanamh machnaimh ar dhalta a chur ar fionraí’.
Leag amach nós imeachta na scoile maidir le fionraíocht agus díbirt. D’fhéadfaí na céimeanna seo a leanas a úsáid mar threoir:
· Cad iad na cineálacha drochiompair a gcuirtear daltaí ar fionraí mar thoradh orthu? (déan tagairt don chuid roimhe seo)
· An bhfuil an Príomhoide nó an Cathaoirleach údaraithe ag an mBord Bainistíochta le dalta a chur ar fionraí ón scoil ar feadh uastréimhse thosaigh de thrí lá scoile? (Riail 130, Alt 5, Rialacha do Bhunscoileanna)
· Luaigh na nósanna imeachta a dhéanann cinnte go gcuirtear dalta ar fionraí ar bhealach féaráilte...
· Ar baineadh úsáid as gach bealach eile chun déileáil leis an iompar?
· An ndearnadh teagmháil leis na tuismitheoirí maidir leis an drochiompar cheana féin?
· An dtugtar cuireadh do na tuismitheoirí teacht chuig an scoil chun an fhionraíocht phoiteinsiúil a phlé?
· Ar tharla imscrúdú cothrom, ag cur san áireamh peirspictíocht tuismitheoirí agus daltaí?

· Má tá an chosúlacht ar an scéal go ndéanfaidh an Bord Bainistíochta cinneadh dalta a eisiamh, cén chaoi a gcinnteoidh sé go ndéanfar an cinneadh ar bhealach nach bhfuil claonta? c/f NEWB Treoirlínte i dtreo Cóid Iompair i Scoileanna a Fhorbairt 
· Cén tsaoráid atá ann chun ligean do dhalta teacht ar ais ag an scoil roimh dheireadh na tréimhse fionraíochta? (Alt 23(2)d)
· Leag amach na nósanna imeachta a d’úsáidfí dá mbeadh dalta á chur ar fionraí e.g. foirm chaighdeánach, feitheoireacht go dtí go mbailíonn tuismitheoir(í) é/í &rl.
· Cad a éilítear ar dhalta, tuismitheoir(í) agus baill foirne nuair atá an tréimhse fionraíochta thart? 

· Má táthar ag iarraidh dalta a chur ar fionraí ar feadh tréimhse níos mó ná trí lá, an bhfuil gá le cinneadh speisialta ón mBord Bainistíochta? An dtugtar deis do thuismitheoirí labhairt leis an mBord sula ndéantar an cinneadh?
· Más tréimhse nach giorra ná sé lá atá i gceist, an úsáidtear foirm chaighdeánach chun an tOifigeach Leasa Oideachais a chur ar an eolas? 

Díbirt (eisiamh buan)
Faoin Acht Oideachais (Leas), 2000, ‘Ní dhéanfar mac léinn a dhíbirt as scoil sula mbeidh 20 lá scoile caite tar éis d'oifigeach leasa oideachais fógra a fháil faoin alt seo.’ (Alt 24(4)). Tá sé de cheart ag an mBord Bainistíochta ‘…cibé bearta réasúnacha eile is cuí leis a dhéanamh chun a chinntiú go gcoinneofar dea-ord agus smacht sa scoil lena mbaineann agus go n-áiritheofar sábháilteacht na mac léinn.’ (Alt 24(5))
ACHOMHAIRC
Faoi Alt 29 den Acht Oideachais, 1998, féadfaidh tuismitheoirí (nó mic léinn a bhfuil 18 mbliana d'aois slánaithe acu) achomharc a dhéanamh chun Ard-Rúnaí na Roinne Oideachais agus Scioleanna in aghaidh roinnt cinntí an Bhoird Bhainistíochta, lena n-áirítear (1) eisiamh buan ó scoil agus (2) fionraíocht ar feadh tréimhse a chiallódh go mbeadh tréimhse fionraíochta iomlán de 20 lá scoile nó níos mó in aon scoilbhliain amháin slánaithe ag dalta.  Mar sin, ní mór do scoileanna tuismitheoirí a chur ar an eolas faoin gceart achomhairc sin má shocraítear dalta a chur ar fionraí nó a eisiamh go buan ón scoil. De ghnáth, ní mór achomharc a dhéanamh laistigh de 42 lá féilire ón dáta a cuireadh an tuismitheoir nó an dalta ar an eolas faoi chinneadh na scoile. (Féach Imlitir 22/02)
· Luaigh cathain agus conas a chuirfear tuismitheoirí/caomhnóirí ar an eolas faoin gceart atá acu achomharc a dhéanamh in aghaidh chinneadh an Bhoird Bhainistíochta maidir le fionraíocht nó díbirt, agus cé a chuirfidh ar an eolas iad. An dtabharfar cóip de Imlitir 22/02 agus na foirmeacha lena mbaineann do thuismitheoirí?
· Cé a ullmhóidh freagra má agus nuair atá achomharc á iniúchadh ag an Roinn Oideachais agus Scileanna? (Alt 12, Ciorclán 22/02 – Achomharc a Phróiseáil)
6.  Taifid a Choinneáil

Ag dul le polasaí na scoile ar Choiméad Cuntas, agus reachtaíocht um chosaint sonraí, cad iad na cuntais a choinnítear i leith iompair daltaí? An scríobhtar cuntais ar bhealach fíorasach neamhchlaon? 

Leibhéal ranga
· Cad iad na cuntais a n-éilítear ar gach múinteoir iad a chothabháil? An bhfuil formáid/struchtúr chaighdeánach ag na cuntais? An gcabhraíonn sé le taifeadadh nithe dearfacha i dteannta na nithe diúltacha?
· Cathain ar chóir drochiompar dáiríre a thuairisciú don phríomhoide? (Imlitir 20/90)
· An ndéantar tagairt don iompar sa tuairisc deireadh bliana? An bhfuil tuiscint réasunta comhleanúnach ag baill foirne éagsúla ar a gciallaíonn iompar iontach -  drochiompar? Ar coinníodh tuismitheoirí suas chun dáta i rith na bliana maidir le saincheisteanna iompair?
An Clós Súgartha
· An gcoinníonn baill foirne ag déanamh feitheoireachta cuntais ar dhrochiompar? Conas a eagraítear é sin? Conas a choinnítear múinteoirí ranga agus an príomhoide ar an eolas?
· Cad iad na polasaithe a chuirtear i bhfeidhm chun comhleanúnachas a spreagadh maidir le cur i bhfeidhm agus tuiscint ar rialacha?
Taifid/Cuntais scoile
· Breathnaigh an gcoinneofar teagmhais i leabhar teagmhas don scoil nó an gcoinneoidh gach múinteoir taifid/cuntais dá c(h)uid féin. Cé a bhainistíonn nuashonrú agus stóráil na dtaifead sin, agus rochtain orthu?
· Cad iad na taifid/cuntais fhoirmiúla a choinnítear ag leibhéal na scoile? e.g. tuairiscí fíorasacha ar theagmhais ar leith, cumarsáid idir an scoil agus an baile, le gníomhaireachtaí seachtracha, leis an mBord Bainistíochta...
· Cáipéisí a bhaineann le hachomhairc faoi Alt 29
· Eile 

7. Nósanna imeachta chun fógra a thabhairt go mbeidh dalta as láthair ón scoil

Luann an tAcht Oideachais (Leas), 2000, Alt 23 (2)(e) nach mór don chód iompair “Na nósanna imeachta a bheidh le leanúint i ndáil le fógra maidir le leanbh a bheith as láthair ón scoil.” a shonrú. Sonraíonn Alt 18 go gcaitheann tuismitheoirí an scoil a chur ar an eolas faoi neamhláithreacht dalta agus cúis na neamhláithreachta sin. 
· Déan tagairt do pholasaí na scoile ar thinreamh nó cuir liosta straitéisí a úsáidtear chun tinreamh scoile a spreagadh san áireamh e.g.
· Timpeallacht scoile spreagúil agus tharraingteach a chruthú
· Córas chun tinreamh maith nó feabhsaithe a aithint/chun duais a thabhairt mar thoradh air
· Ábhair an churaclaim agus modheolaíochtaí a oiriúnú chun an bhaint a bhíonn acu le daltaí a uasmhéadú
· Clár ama ranga agus scoile a athrú chun é a dhéanamh níos tarraingtí freastal ar scoil agus a bheith ann in am
· Tuismitheoirí a chur ar an eolas faoi théarmaí an Achta Oideachais (Leas) agus na himpleachtaí lena mbaineann.
· Luaigh polasaí na scoile maidir le míniú a fháil ar neamhláithreachtaí daltaí. An gcuireann tuismitheoirí/caomhnóirí nóta isteach ag cur múinteoirí ar an eolas i scríbhinn faoi neamhláithreacht a linbh sa scoil agus cúis na neamhláithreachta sin? An sínítear na nótaí sin agus an gcuirtear dáta orthu? Cé chomh fada a choinnítear na nótaí sin?
· Conas a chomhlíonann an scoil a hoibleagáid reachtúil an tOifigeach Leasa Oideachais a chur ar an eolas faoi neamhláithreachtaí linbh? (Alt 21)
8. Tagairt do Pholasaithe eile
Liostaigh agus seiceáil na beartais scoile eile a mbíonn tionchar acu ar an gcód iompair e.g.
· Plean OSPS
· Frithbhulaíocht
· Clárú
· Cuntas a Choiméad
· Naisc Bhaile/Scoile
· Sláinte & Sábháilteacht
· Comhionannas
· Riachtanais Speisialta Oideachais
· Eile
Critéir Rathúlachta
Sainaithin roinnt táscairí praiticiúla do rathúlacht an pholasaí
· Iompar dearfach breathnaithe  i seomraí ranga, sa chlós súgartha agus sa timpeallacht scoile

· Cleachtais agus nósanna imeachta a liostaítear sa pholasaí seo curtha i bhfeidhm go leanúnach ag múinteoirí

· Aiseolas dearfach ó mhúinteoirí, tuismitheoirí agus daltaí

Róil agus Freagrachtaí
Ainmnigh na daoine a mbeidh freagrachtaí áirithe orthu as gnéithe den pholasaí, e.g.
· Cén ról a bheidh ag an mBord Bainistíochta?
· Cé na daoine a bheidh freagrach as cur i bhfeidhm an pholasaí seo? 
· Cé a dhéanfaidh cur i bhfeidhm an bheartais seo a chomhordú agus cé a dhéanfaidh monatóireacht air sin?
· Cén ról a bheidh ag an bpríomhoide agus ag múinteoirí agus Cúntóirí Riachtanas Speisialta/eile?
· Cén ról a bheidh ag daltaí?
· Cén ról a bheidh ag tuismitheoirí?
Dáta don chur i bhfeidhm
Déan cinneadh faoin dáta a chuirfear an polasaí seo i bhfeidhm.
Clár ama don Athbhreithniú
Cathain a dhéanfar athbhreithniú ar fheidhmiú an pholasaí nua agus, más gá, cathain a dhéanfar é a leasú?
Daingniú & Cumarsáid
Luaigh an dáta a dhaingnigh an Bord Bainistíochta an polasaí go hoifigiúil. 

‘Ba chóir beartais iompair scoileanna a chur in iúl go soiléir agus go hiomlán do thuismitheoirí’ (Imlitir 20/90). Déan socruithe do scaipeadh an ráitis dhaingnithe. 

AN MHÍR THAGARTHA
· An tAcht Oideachais (Leas) 2000, Alt 23 (1-5). 24 (1-5) (Láithreán gréasáin ROE)
· An tAcht Oideachais, 1998, Alt 15 (2(d)) (Láithreán gréasáin ROE)
· Ciorclán 20/90 ar Smacht (láithreán gréasáin ROS www.irlgov.ie/educ ). Mar atá  i Lámhleabhar CPSMA freisin
· Ciorclán 22/02 Nósanna Imeachta Achomhairc faoi Alt 29 den Acht Oideachais, 1998.
      (suíomh idirlín ROS)  Déileálann sé le hachomhairc faoi na teidil seo a leanas:
(1) Eisiamh buan ón scoil
(2) Fionraíocht
(3) Diúltú do chlárú
· Treoirlínte na Roinne Oideachais agus Scileanna faoi Dhul i nGleic le hIompar Bulaíochta i mBunscoileanna agus Iarbhunscoileanna (1993) ar fáil ar láithreán gréasáin na ROE)
· Tuairisc don Aire Oideachais Niamh Breathnach, T.D. ar Smacht i Scoileanna. Maeve Martin,  Earrach 1997. Caib. 4 lgh 56-61 Moltaí do Scoileanna
· Na Cláir Aireachais agus Walk Tall 
· Lámhleabhar Bhaill an Bhoird Bhainistíochta Leasaithe 2007. CPSMA.
· INTO (2004) Ag Bainistiú Iompar Dúshlánach: Treoirlínte do Mhúinteoirí 
· INTO (2006) I dTreo an Iompair Dhearfaigh i mBunscoileanna
· Féinmheas a Chothú INTO 1995
· INTO, An tAcht Oideachais 1998, An tAcht Oideachais (Leas) 2000. Ceisteanna agus Freagraí
· The Principal’s Legal Handbook Oliver Mahon B.L. IVEA 2002 Caib. 2 School Discipline
· Freagairt don Bhulaíocht: Na Chéad Chéimeanna do Múinteoirí An Clár Cool School. Bord Sláinte an Oirthuaiscirt
· Bulaíocht i Scoileanna a Iniúchadh agus a Réiteach. An Clár Cool School. Bord Sláinte an Oirthuaiscirt
· Stop é! Céimeanna le hAghaidh a Thabhairt ar an mBulaíocht. Líonra Oideachais Loch Garman. Comhpháirtíocht Cheantar Loch Garman Guthán: 053 23994

· Working towards a Whole School Policy on Self-Esteem and Positive Behaviour. Jenny Mosley. Positive Press 2001
· Working Together – to promote positive behaviour in classrooms, CEDR, Mary Immaculate College of Education (due for publication Autumn 2006)
· Achieving Positive Behaviour. A Practical Guide. Patricia Dwyer. Marino 
AGUISÍN I:



Athbhreithniú ar chleachtas/pholasaí reatha
'Is fachtóir ríthábhachtach é éiteas nó atmaisféar scoile agus caighdeáin arda iompair agus smachta á mbunú agus á gcothabháil.   Beidh gá le mothú láidir pobail laistigh den scoil agus leibhéal ard comhoibriúcháin idir baill foirne, agus idir an fhoireann, daltaí agus tuismitheoirí.' (Ciorclán 20/90).
· An bhfuil cód iompair i bhfeidhm cheana? 

· An raibh baint ag na múinteoirí uile le dearadh an bheartais sin? An raibh baint ag baill foirne eile?
· An raibh ionchur ag daltaí? 

· An ndearnadh comhchomhairle chuí le tuismitheoirí agus an raibh siad rannpháirteach i ndearadh an pholasaí? 

· Cén ról a bhí ag an mBord Bainistíochta agus an cód iompair á ullmhú mar a éilíonn an tAcht Oideachais (Leas) 2000?
· Cad a fheidhmíonn go maith? Cén fáth go bhfuil sé éifeachtach?  
· Cad nach bhfeidhmíonn go maith? An bhfuil cúiseanna imní ar leith ann ar gá aghaidh a thabhairt orthu? Ar thaispeáin teagmhais ar leith go bhfuil gá athbhreithniú a dhéanamh ar an mbeartas?
· An bhfuil an fhoireann uile ar an eolas faoi ábhair an chóid iompair reatha agus an bhfuil sé á úsáid ar bhonn comhleanúnach? An bhfuil múinteoirí a ceapadh le déanaí nó múinteoirí sealadacha san áireamh air sin?
· An bhfuil tuismitheoirí ar an eolas faoin gcód agus an dtacaíonn siad leis?
· An bhfuil daltaí ar an eolas faoin gcód agus an gcloíonn siad leis go ginearálta?
· Cad iad na hathruithe sonracha ar gá dúinn a dhéanamh chun an cód iompair reatha a dhéanamh níos éifeachtúla?
· An bhfuil gnéithe den chód reatha nach bhfuil bainteach níos mó agus ar chóir iad a scriosadh? 

· An úsáidtear an curaclam OSPS ar fud na scoile chun tacú leis an gCód Iompair? An gcabhraíonn sé lenár leanaí scileanna cumarsáide agus réiteach coinbhleachtaí a fhorbairt, le cois bealaí cuí idirghníomhaíochta agus iompair? An gcothaíonn sé féinmheas agus an gcabhraíonn sé le leanaí déileáil le difríochtaí agus saoránacht a fhorbairt? 

· An úsáidtear cláir shonracha ar bhonn comhleanúnach ar fud na scoile a chabhraíonn le hatmaisféar dearfach a chothú? e.g. Walk Tall, Am Ciorcail, Am Bolgáide... An éiríonn leo? 
· An dtéann polasaithe bainteacha eile leis na cuir chuige a ndéantar cur síos orthu sa chód iompair?

